
辭兩職並乞郡劄子

作者：蘇軾　北宋

本作品收錄於《東坡全集�》

臣近奏乞越州。伏蒙聖恩，降詔不允。續準閣門告報，已除臣端明殿學士兼翰林侍讀學

士守禮部尚書。聞命悸恐，不知所措。臣本以寵祿過分，衰病有加，故求外補，實欲自

便，而榮名驟進，兩職薦加，不獨於臣有非據之羞，亦恐朝廷無以待有勞之士，豈徒內

愧，必致人言。伏望聖慈特賜追寢，仍乞檢會前奏，除臣一郡。若越州無闕，乞自朝廷

除授。取進止。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

